
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী






সােমাচার্য্য





এ কি দেবী, এ কি বেশ? দয়াময়ী এ যে

এসেছেন ম্লানবস্ত্রে নরকন্যা সেজে।

এ কি অপরূপ রূপ। এ কি স্নেহজ্যোতি

নেত্রযুগে? এ ত নহে সংহারমূরতি!

কোথা হ'তে এলে মাতঃ? কি ভাবিয়া মনে,

কি করিতে কাজ?







মালিনী





   আসিয়াছি নির্ব্বাসনে,

তােমরা ডেকেছ বলে’ ওগাে বিপ্রগণ।







সােমাচার্য্য





নির্ব্বাসন! স্বর্গ হ'তে দেব-নির্ব্বাসন

ভক্তের আহ্বানে!







চারুদত্ত





   হায়, কি করিব মাতঃ!

তােমার সহায় বিনা আর রহে না ত

এ ভ্রষ্ট সংসার!







মালিনী





   আমি ফিরিব না আর।

জানিতাম, জানিতাম তােমাদের দ্বার

মুক্ত আছে মাের তরে। আমারি লাগিয়া

আছ বসে’ তাই আমি উঠেছি জাগিয়া

